
Magnolias Kobus

Florecen no paseo de 
Urzáiz e desprenden 
unha agradable 
fragrancia
Na primeira quincena do mes comezan a xermolar 
as Magnolias Kobus, que se poden ver na rúa Ur-
záiz, coa súa floración branca que inunda o ambien-
te dunha agradable fragrancia. Trátase dun arbusto 
de crecemento lento que pode chegar a alcanzar 
os 20 metros de altura. É orixinario do Xapón.

o galiñeiro acolle  
ao cirrio grande
Na serra de Galiñeiro nidificará axiña o 
Apus melba ou cirrio grande, unha ave que 
pasa a súa vida voando, mesmo cando dor-
me, agás no momento de incubar os ovos 
e alimentar as súas crías. De feito, o cirrio 
ten as patas atrofiadas e apenas pode mo-
velas e se cae ao chan non está capacitado 
para impulsarse e elevar o voo.

Flor do  
alelí de mar
O Cheiranthus  
cheiri medra en 
superficies de dunas  
e a súa vistosa flor 
acada o seu máximo 
esplendor durante  
estas semanas.

o picapeiXe nidifica  
no encoro de zamáns
Escava un túnel duns 10 ou 15 centímetros 
de diámetro na area ou na terra e aí criará 
o picapeixe (Alcedo atthis) os seus pitos, le-
vándolles pequenas troitas ou escalos. Fóra 
do período de cría, é habitual velo nas cos-
tas mellor conservadas de Vigo, como poden 
ser a praia de Calzoa, a costa rochosa de 
Saiáns e a xunqueira do Lagares.

Os cervos perden  
os cornos
Os cornos dos cérvidos aumentan de tamaño e o 
número de puntas, o que precede á caída. No zoo 
hai dúas especies. O cervo do pai David (Elaphurus 
davidianus), cuxas femias pairen polo xeral dúas 
crías, algo moi raro nos cervos do seu tamaño. E 
o cervo europeo, cervo vermello ou veado (Cervus 
elaphus): as femias viven en mandas coas súas crías 
máis novas, mentres que os machos móvense so-
litarios ou en grupos reducidos. Só se achegan ás 
femias durante o celo.

vEn vEloS  

ao zoo!

sae da  
súa gorida  
o lagarto arnal
De novembro a febreiro, o lagarto 
arnal (Lacerta lepida) permaneceu en 
galerías que foi abrindo baixo as gran-
des pedras, pero agora coa chegada 
dos días soleados déixase ver nas 
zonas rochosas das illas Cíes ou nos 
montes Coruxo ou Galiñeiro, xunto 
a arbustos e pedras.

Florece a carpaza
A carpaza ou carpazo  

(Cistus salvifolius) é un 
arbusto de follas aromáticas, 

e usos medicinais, como 
astrinxente e cicatrizante.

A partir do 20 de marzo, as temperatu-

ras comezan a subir e aumentan as horas 

de luz, o que provoca o espertar da 
natureza e a súa renovación O canto de 

cucos e bubelas anuncia o comezo da nova 

estación, e os parques e xardíns do 

municipio convértense nun crisol de cores 

e olores de flores. Son meses en que 

os réptiles saen do seu letargo invernal 

e moitas especies animais nidifican ou 

poñen os seus ovos. Abonda con percorrer 

os parques, xardíns e humedais urbanos 

para integrarnos nesta transformación  

da vida natural. 

As abellas revoan e os cucos e bubelas ameni-
zan os parques. A maioría das aves empezan a re-
cuperar as plumas e colas, como os pavóns e os 
patos mandaríns do zoo. É tamén a estación 
elixida por moitas especies para nidificar ou 
realizar a posta de ovos: o cirrio grande e o gabián 
fano na serra do galiñeiro; a gaivota común 
desprázase ás Illas Cíes, os picapeixes incuban no 
río e o encoro de zamáns...

o parque de Castrelos é o máis  
extenso do municipio, con case  
25 hectáreas. Estas semanas invita  
a pasear por el entre bidueiros, 
camelias, castiñeiros de indias, pláta-
nos, salgueiros, magnolias e outras 
especies. Algunhas aprécianse me-
llor nos fermosos xardíns do pazo  
de quiñones de león, estruturados 
no xardín de acceso, a rosaleda,  
o xardín francés e o xardín inglés.

o parque do castro é o segundo 
parque urbano máis extenso do 
municipio, con vistas sobre vigo 
que impresionan e os restos arqueo-
lóxicos dun castro da Idade de Ferro. 
a alameda, os xardíns de Montero 
Ríos, os xardíns da rúa Areal ou 
parque da Guía son lugares privi-
lexiados tamén para ver o espertar 
da natureza en primavera e gozar 
de momentos de lecer.

viDa aniMal

ParquES 
E XarDÍnS

